PROGRAMA BA SISTEMA JUSTISA [PSIJ]

Ho apoiu jenerozu husi Governu Japaun no Koreanu, UNDP ho kolaborasaun ho Defensoria Publika,
bele-ona fornese servisu asistensia legal estra-judisial gratuita ein-nome Klinika Asesu ba Justisa (KAJ) iha
munisipiu pilotu-rua (2) mak Baucau no Suai. Edisaun espesial ida ne’e, dedikadu ba KAJ hodi aprezenta vizaun
jeral husi prosesu estabelesimentu, KAJ ninia servisu no rezultadu sira.

KONSULTASAUN
]

Numeru sira husi prosesu preparasaun mak kompletu

iha 2016, depois hahu enkontru konsultasaun bara-barak ho
Ministerio da Justica, instituisaun justisa relevante sira, no
organizasaun sosiedade sivil. Parseria ne’e forma ho DP atu
hametin ninia mandatu servisu estra-judisial nian hodi forne-
se informasaun legal no mediasaun ba ema sira ne’ebe
ekonomikamente ki’ak.

FUNDU BA ORGANIZASAUN SOSIEDADE SIVIL (OSS)

UNDP asina-ona akordu ho parseria ho organizasaun
sosiedade sivil, BELUN, Komisaun ba Justisa & Pas, no JNJ
Advokacia iha loron 13 Dezembru 2016 no 10 Abril 2017.
Espesializada iha mediasaun no/ka edukasaun legal ba pub-
liku, sira apoiu DP atu halo mediasaun ba kazu sivil sira no

hala’o kampana sensibilizasaun iha area rural no remota sira.

INSTITUSIONALIZASAUN
]

Dekretu Lei No. 10/2017 (Artigu 22), Estatutu Defensoria
Publika, tama ba vigor iha Marsu 2017, institusionaliza KAJ ha-
nesan divizaun estra-judisial ne’ebe ho mandatu ba fornese
servisu informasaun no konsultasaun legal ba sidadaun sira iha
Timor-laran tomak.

UNDP no DP hala’o-ona seremonia inaugurasaun husi KAJ,
atu selebra finalizasaun husi edifisiu foun ne’ebe konstrui iha
resintu DP nian iha Suai no Baucau iha loron 19 Junu no 14 No-
vembru 2017. Sua Ex. Dr. Dionisio Babo Soares, Ministro deAd-
ministracao Estatal espresa ninia apresiasaun ba UNDP no par-
seiru dezenvolvimentu sira no hato’o importansia hodi lori
servisu asistensia legal Estadu nian besik ba komunidade sira

iha munisipiu nian.

FORMASAUN

UNDP organiza-hamutuk formasaun loron-2 kona-ba
introdusaun ho Defensoria Publika ba BELUN, Defensor pub-
liku no ofisial justisa ne’ebe hala’o iha Dili loron 9-10 Fe-
vereiru. Formasaun introdusaun 3 mos hala’o ba Komisaun
Justisa & Pas, JnJ no Defensor publiku iha Baucau no Suai
hala’o mos iha Abril—Maiu 2017.

Formasaun dezenvolvimentu kapasidade ba DP no KAJ kontin-
ua-nafatin durante period projetu nian. UNDP no DP hala’o
seminariu kona-ba ‘Knaar Defensoria Publika iha Kazu Sivil’ no
‘Knaar Defensoria Publika nian hodi Salva-Guarda Direitus
Umanus no Politika Sosial’. Ne’ebe partisipa profisaun legal
hamutuk 25 husi nain-60 iha Setembru no Outubru 2017.

REJISTRASAUN KAZU & BENEFISIARIU

lha Fevereiru 2018, total husi kazu 127 mak rejista iha KAJ,
fahe-tuir disputa rai 92, kazu sivil seluk 30 no kazu krime 5.
Benefisiariu 251 (52 feto no 199 mane) mak bele-ona asesu
justisa liu-husi rejistu sira-nia kazu iha KAJ.

BENEFISIARIU

= Disputa Rai: 92
Kazu Sivil Seluk: 30

= Feto: 52

Mane: 199
Kazu Krime: 5

KAJ hadi’a-ona asesu informasaun kona-ba Sistema justisa
formal no lei ho efikas. Kampafia informasaun oinoin ba
komunidade mak hala’o-ona iha area remota sira husi Distritu
Judisial Baucau no Suai ne’ebe kobre munisipiu ualu (8).

Kampafia informasaun sira ne’e ho ninia alvu ba komunidade kobre
tipu lei no kazu sira no instituisaun justisa sira. Formasaun Rezolusaun
Disputa Alternativu ho objetivu atu ajuda xefe suku no lideransa
komunitaria sira atu halo mediasaun ba konflitu ho padraun direitus
umanus internasional. UNDP hala’o-na kampafia sira ba administrador
post no polisia komunitaria sira kona-ba servisu asisténsia legal
ne’ebé mak gratuita husi KAJ nian.

MEDIASAUN
]

Nu’udar iha divizaun estrajudisial husi DP nian, KAJ

fasilita-ona prosesu mediasaun atu resolve kazu sira ne’ebe
rejistu. Mediasaun ba disputa rai,, liuliu hatudu-ona katak efi-
kas kompara ho prosesu judisial sira.

To’o Fevereiru 2018, total husi ema 3,742 (2,337 mane no
1,405 feto) ne’ebe mak partisipa-ona iha kampafa sira ne’e.

= Feto: 1,405
Mane: 2,337

Iha Fevereiru 2018, KAJ fasilita-ona kazu mediasaun 108 (44
iha Baucau no 64 iha Suai), kazu 28 mak rezolvidu. Kazu sira
ne’ebé rezolvidu mak kompostu husi kazu 18 kona-ba rai no
kazu 10 mak tipu seluk husi kazu sivil nian ne’ebé envolve
total husi benefisiariu 56 (feto 18 no mane 38).

